
 Frå studieliv til arbeidsliv

For mange nyutdanna er arbeidsmark-
naden god, og innan nokre fag blir stu-
dentane headhunta før dei er ferdige. For 
andre er framtida meir usikker. Arbeids-
marknaden endrar seg heile tida. Det vi 
veit, er at utdanning generelt er ei god 
investering i framtida og at det er lurt å 
velje utdanning etter interesser. Det du er 
interessert i blir du god på, og når du er 
god, stiller du sterkt som arbeidssøkjar.

Karrieresenter 
Karrieresenteret ved UiT skal gjere det 
lettare for akademikarar å få seg relevant 
arbeid etter studia. Mellom anna er det 
viktig å gjere studentane meir bevisste på 
kva dei faktisk kan og kva kunnskapen 
kan nyttast til. 

Karrieresenteret arrangerer ein eigen 
arbeidslivsdag ved UiT. Mogelege framti-
dige arbeidsgivarar kan på si side få høve 
til å presentere seg overfor studentane, 
samstundes som dei blir kjent med meir 
utradisjonell kunnskap enn det dei van-
legvis gjer seg nytte av.

Nokre av fakulteta gir kurs om ar-
beidslivet og står bak arrangement der 
studentar får møte moglege framtidige 
arbeidsgivarar. Konferansen Håp i havet 
ved Noregs fi skerihøgskole er eit døme 
på dette.

Karrieresenteret tilbyr mellom anna 
karriererådgiving, jobbsøkjarkurs, 
intervjutrening og bedrift spresentasjo-
nar. Karrieresenteret fi nn du i 2. etasje i 
Administrasjonsbygget på campus. Les 
meir på http://uit.no/karrieresenteret.

Praksis 
Ein del av studia inneheld praksis un-
dervegs, gjerne tidleg i studiet. Slik får 
studentar kontakt med institusjonar og 
bedrift er og får erfare korleis arbeidsli-
vet fungerer. Dette gjeld mellom anna 
dei som utdannar seg til farmasøytar, 
legar, tannlegar, juristar og sivilingeni-
ørar, bibliotekarar og studentar i sam-
funnsplanlegging og kulturforståing. 

Nokre gonger gir praksistida så gode 
erfaringar både for student og ar-
beidsgivar, at ein del hamnar på same 
arbeidsplass etter studiet.

Gründerskole 
Gründerskolen er eit studietilbod 
med fokus på entreprenørskap der 

både teori og praksis inngår. Her lærer 
studentane å skrive ein forretnings-
plan, og dei får høve til å oppleve livet 
i ei oppstartsbedrift  i ein internasjo-
nal storby, til dømes San Francisco, 
Boston, Singapore, Shanghai, Johan-
nesburg eller London.

Gründerskolen kan vere eit tillegg til 
eller ein del av ei vanleg utdanning. 
Entreprenørskapsutdanning gir stu-
dentane ei alternativ tilnærming til dei 
ordinære faga og viser korleis ein skal 
gå fram for å etablere eiga bedrift . Om 
lag kvar fj erde gründerskolestudent er 
delaktig i å etablere verksemder etter 
fullført studium.

Maja Sojtaric

Mange som vurderer å ta ei fl eirårig utdanning lurer på kva dei blir når dei er ferdige og kor relevant utdan-
ninga er for å få seg jobb. Universitetet i Tromsø (UiT) har fl eire tilbod for å hjelpe studentane med overgan-
gen frå studieliv til arbeidsliv.

Som student ved Universitetet i Tromsø kan du få internasjonale impulsar anten du vel å studere i Tromsø 
heile tida eller tar delar av studia i utlandet.

Internasjonalt heime og ute

Dei aller fl este studieprogramma våre 
er lagt til rette for å kunne vere eitt 
eller to semester i utlandet. Viss du 
til dømes først tar ein bachelorgrad 
og sidan byggjer på med ein toårig 
mastergrad, vil du vanlegvis kunne 
ta delstudium i utlandet både under 
bachelorstudiet og masterstudiet. 

Du er kanskje i tvil om du skal ta heile 
utdanninga di i utlandet eller om 
du heller skal begynne på eit norsk 
universitet eller høgskole? Hugs at del-
studium i utlandet gjennom ein norsk 
lærestad er kvalitetssikra. Eksamenar 
som er teke i utlandet vil inngå i den 
norske graden, og lånekassa gir full 
støtte. Før delstudium i utlandet må du 
ta minimum eitt år med høgare utdan-
ning i Noreg først.

Universitetet i Tromsø har meir enn 
200 utvekslingsavtalar med universitet 
og høgskolar rundt om i heile verda.

Av og til arrangerer dei forskjellige 
fakulteta utreisekafé for studentar 
som er interesserte i å ta delstudium 
i utlandet. På utreisekaféane får du 
informasjon og hjelp og kan møte nor-
ske studentar som har vore i utlandet, 
eller møte studentar frå det landet du 
vil dra til. 

Ingerid Stensen

Henne Bjertnas

Dersom delstudium i utlandet ikkje 
passar deg, ligg det godt til rette for 
å studere i eit internasjonalt miljø i 
Tromsø. Universitetet har studentar 
frå om lag 80 land og ca. ti prosent av 
studentane våre er frå eit land utanfor 
Noreg. Meir enn 20 prosent av dei 
tilsette er frå utlandet og i tillegg er 
utanlandske forskarar gjesteforelesarar. 
Dette set preg både på det faglege og 
sosiale miljøet.

Dei utanlandske studentane har ei eiga 
foreining som også ønskjer norske 
studentar velkomen, International 
Students Union.

Av og til er det International Coff ee/
tea Hour på Universitetet. Tiltaket gir 
ein uformell møteplass først og fremst 
for dei utanlandske studentane, men 
også norske studentar kan delta.

Det er med andre ord gode mogeleg-
heiter for å ha eit internasjonalt tilsnitt 
over det sosiale livet som student i 
Tromsø, for dei som vil. Men du kan 
også vere internasjonal på det faglege 
planet. Universitetet har mellom anna 
fl eire engelskspråklege studieprogram 
på mastergradsnivå der det blir teke 
opp både norske og utanlandske stu-
dentar, sjå side 101-102. Desse studia 
krev bachelorgrad eller tilsvarande før 
opptak.

Det fi nst og nokre enkeltemne på 
lågare nivå der undervisninga er på 
engelsk. Til dømes gjeld dette dei tre 
emna som inngår i Arctic Norway som 
UiT tilbyr kvar haust.

Og sjølvsagt, Universite-
tet i Tromsø har mange 
studium som omhandlar 
Noreg i samspel med andre 
nasjonar og gir kunnskap 
om andre land og kulturar. 
Mellom anna statsvitskap, 
sosialantropologi, russ-
landsstudium, fi skerifag, 
folkehelsevitskap og språk 
og litteratur. 

Kan du tenkje deg å ta delar av studiet 
i utlandet? Du kan få meir informa-
sjon om dette ved å studere nettsidene 
våre, http://uit.no eller ta kontakt med 
studentinformasjonen, sjå side 110.

Universitetet i Tromsø har ca. 600 internasjonale studentar frå om lag 80 land. Dei største gruppene kjem frå dei andre 
nordiske landa i tillegg til Russland og Tyskland, men alle verdsdelar er representerte. Vi har studentar mellom anna frå 
Australia, Bangladesh, Belgia, Botswana, Canada, Indonesia, Kamerun, Nederland, Nicaragua, Spania, USA og Zambia. 

Internasjonalt sommaruniversitet 
med tilbod for norske og 
utanlandske studentar er under 
oppbygging og vil bli bygd ut etter 
kvart ved Universitetet i Tromsø.

«Det er så mye du kan fortelle 

gjennom fi lm som du ikke kan 

fortelle gjennom skrift. »

Sidse Larsen fra Dragør i Danmark,
visuelle kulturstudier

Lauritzen & Westh

Informasjon, råd og rettleiing

Rettleiings- og rådgivingstilbodet 
ved Universitetet i Tromsø er delt 
i tre; studieinformasjon, fagleg 
rettleiing og sosial rådgiving.

Studieinformasjon
Generell studieinformasjon blir gitt 
ved Studentinformasjonen. Studiekon-
sulentane ved dei enkelte fakulteta og 
institutta gir rettleiing knytt til det stu-
dieprogrammet du høyrer til på eller 
dei emna du tek. Du får informasjon 
og rettleiing om mellom anna dette:

»    studietilbod
»    opptaks- og søknadsprosessar 
»    førebuingar, planlegging og gjen-

nomføring av studium
»    reglement og utdanningsplan
»    innpassing og godkjenning av tid-

legare og/eller ekstern utdanning
»    delstudium i utlandet

Fagleg rettleiing
Den faglege rettleiinga blir gitt av 
dei vitskapleg tilsette på dei ulike 
studieprogramma og dei ulike emna. 
Gjennom vurdering av skrift leg arbeid 
og samtalar om faglege problemstillin-
gar, skal dei vitskapleg tilsette gi fagleg 
rettleiing under heile studiet.

Sosial og personleg rådgiving
Sosial og personleg rådgiving får du 
hos rådgivingstenesta ved Studentsam-
skipnaden i Tromsø og Studentpresten. 
Desse har tilbod om:

»    rådgiving og hjelp ved sosiale, per-
sonlege eller økonomiske problem 
(evt. tilvising til psykolog, lege, 
sosialkontor)

»    informasjon om sosiale rettar for 
studentane, helsefond

»    hjelp til utanlandske studentar
»    kurs- og gruppetilbod

Kontaktinformasjon
Studentinformasjonen:
77 64 49 60
studieinfo@adm.uit.no

Viss du har spørsmål knytt til enkelt-
studium, sjå i faktaboksen for studie-
programma på side 24-99.

Sjå også nettsidene våre, 
http://uit.no/studier

Lauritzen & Westh

For studentar med nedsett 
funksjonsevne

Universitetet i Tromsø ønskjer 
at alle studentar skal ha eit 
likeverdig og godt studietilbod. 
Universitetet har ein eigen 
handlingsplan for studentar med 
nedsett funksjonsevne, og målet er 
å leggje forholda til rette så godt 
som mogeleg for den enkelte. 

 Opptak

Samordna opptak (SO)

1. mars søknadsfrist for: 
»    søkjarar med utdanning frå land 

utanom Norden
»    søkjarar med utdanning frå Rudolf 

Steinerskole
»    søkjarar med IB (international bac-

calaurat)
»    søkjarar på grunnlag av realkom-

petanse
»    søkjarar på særskilte vilkår
»    søkjarar med førebels opphalds-

løyve

15. april søknadsfrist for:
»    andre søkjarar til haustsemesteret

Lokalt opptak (LO) til 
haustsemesteret 2007 

15. april søknadsfrist for:
»    praktisk-pedagogisk utdanning 

(PPU) – heiltid
»    toårige mastergradsstudium

15. mai søknadsfrist for:
»    profesjonsstudiet psykologi (byg-

gjer på årsstudiet/det første året på 
bachelor i psykologi)

20. juli søknadsfrist for:
»    enkeltemne 
»    årsstudium (dei som har lokalt 

opptak og startar i haustsemes-
teret. Årsstudiet i medisinske fag 
og psykologi blir lyste ut gjennom 
Samordna opptak)

Lokalt opptak (LO) til 
vårsemesteret 2008

1. november søknadsfrist for
»    toårige mastergradsstudium (berre 

nokre av masterstudia har opptak 
til vårsemesteret)

»    praktisk-pedagogisk utdanning 
(PPU) – deltid

1. desember søknadsfrist for
»    enkeltemne
»    årsstudium (berre nokre av årsstu-

dia har opptak til vårsemesteret)

Etter- og vidareutdanningstilboda har 
eigne fristar gjennom lokalt opptak.

Overgangsordningar og 
godkjenning av tidlegare studium
Alle som ønskjer å studere ved Univer-
sitetet i Tromsø må søkje om opptak, 
også dei som har vore student her 
tidlegare eller er/har vore student ved 
andre høgre utdanningsinstitusjonar. 
Det fi nst ei rekkje overgangsordningar 
for å få godkjent tidlegare/andre stu-
dium i våre studieprogram. Ta kontakt 
med studentinformasjonen for meir 
informasjon, sjå side 110. 

Det er to måtar å søkje om opptak til Universitetet i Tromsø på, anten via Samordna opptak eller via lokalt 
opptak til UiT. I studieprogramoversynet på sidene 24-99 står det kva for studium som har kva slags opptak, 
og under kan du sjå søknadsfristane for dei ulike søkjargruppene.

Marius Fiskum

Utdanning frå utlandet?
Studentar med vidaregåande utdan-
ning frå dei andre nordiske landa som 
tilsvarar generell studiekompetanse, 
kan søkje om opptak ved Universitetet 
i Tromsø på linje med norske studen-
tar. Med utdanning frå land utanom 
Norden er det i tillegg til krav om 
vidaregåande utdanning, også krav om 
norskkunnskapar (trinn 3-eksamen/
norsk språktest) og engelskkunnska-
par (tilsvarande 5 veketimar i norsk 
vidaregåande utdanning).

Opptakskrav
Generell studiekompetanse (GSK) er 
inngangsnøkkelen til høgre utdanning. 
GSK inneheld to krav som begge må 
vere oppfylte:

1. Fullført og bestått 3-årig vidaregå-
ande utdanning (grunnkurs, VK1 
og VK2 eller tilsvarande) eller fag-/
sveinebrev eller fylte 23 år i løpet av 
opptaksåret og 5 års kombinasjon 
av yrkespraksis og utdanning

2. Følgjande fag frå allmennfagleg 
studieretning må dekkjast innanfor 
eller takast i tillegg til dette: 

Norsk: hovudmål, sidemål og munnleg 
(14 veketimar) 
Engelsk (5 veketimar) 
Matematikk (5 veketimar) 
Naturfag (5 veketimar) 
Samfunnsfag: nyare historie (4 veketi-
mar) og samfunnslære (2 veketimar)

Det fi nst unntak for desse krava. Kon-
takt studentinformasjonen for nærare 
informasjon. 

Viss ein ikkje har generell studiekom-
petanse, er det mogeleg å få opptak 
til høgre utdanning på grunnlag av 
realkompetanse. Søkjarane må vere 
over 25 år og kunne dokumentere ein 
realkompetanse som gjer det rimeleg 
å gå ut frå at dei er i stand til å fullføre 
studia på normert tid. Realkompetanse 
blir defi nert som kunnskap tileigna 
gjennom yrkespraksis, ubetalt arbeid, 
organisasjonsarbeid, etterutdanning 
eller på annan måte. Søknadane blir 
vurderte av kvart enkelt fagmiljø.

Lauritzen & Westh

 Tilleggskrav og poenggrenser

Somme fag er tilgangsregulerte og har eit avgrensa tal på studieplassar. Dei fl este av desse har eigne kvotar 
for nordnorske og/eller samiske søkjarar. Poenggrensene frå opptaket studieåret 2006/2007 fi nn du i tabel-
len under. I tillegg til generell studiekompetanse er det også visse faglege opptakskrav til følgjande studium:

Program Tilleggskrav Poenggrense 2006

Bachelorgradsprogram:

Arktisk naturbruk og landbruk 2MX/2MY/3MZ +3MX/3FY/3KJ/3BI 1 Alle

Akvakultur 2MX/2MY/3MZ +3MX/3FY/3KJ/3BI 1 Alle

Biologi 2MX/2MY/3MZ +3MX/3FY/3KJ/3BI 1 Alle

Datasikkerheit 2MX/2MY/3MZ Alle

Fysikk 2MX/2MY/3MZ +3MX/3FY/3KJ/3BI 1 Alle

Geologi 2MX/2MY/3MZ +3MX/3FY/3KJ/3BI 1 Alle

Informatikk 2MX/2MY/3MZ Alle

Kjemi 2MX/2MY/3MZ +3MX/3FY/3KJ/3BI 1 Alle

Marin bioteknologi 2MX/2MY/3MZ +3MX/3FY/3KJ/3BI 1 Alle

Matematikk og statistikk 2MX/2MY/3MZ+3MX/3FY/3KJ/3BI 1 Alle

5-årige mastergradsprogram og 6-årig profesjonsstudium:

Farmasi 2MX/2MY/3MZ+2FY+3KJ Alle

Fiskehelse 2MX/2MY/3MZ +3MX/3FY/3KJ/3BI 1 Alle

Lærarutdanning i realfag 2MX/2MY/3MZ +3MX/3FY/3KJ/3BI 1 Alle

Master i teknologi (sivilingeniør) 3MX+2FY 2 Alle

Medisin (6-årig profesjonsstudium) 2MX/2MY/3MZ+2FY+3KJ 71.8 (O), 62.1 (P)

Odontologi (tannlege) 2MX/2MY/3MZ+2FY+3KJ 68 (O), 59.8 (P)

Rettsvitskap (jus) Ingen 55.5 (O), 51.7 (P)

/ = eller, + = og, P = primærvitnemål, O = ordinærvitnemål

1  Alternativt kan opptakskravet bli dekt av 2MX/2MY/3MZ og anten kombinasjonen 2KJ+3BT eller kombinasjonen 2BI+3BT
2 Det normale opptakskravet er 3MX og 2FY, men det fi nst andre alternativ: Søkjarar med bestått eittårig forkurs for ingeniør og 

maritim høgskoleutdanning eller bestått toårig teknisk fagskole etter gamal ordning og 3MX, er kvalifi sert utan omsyn til kravet 
om generell studiekompetanse eller spesielle opptakskrav

Sjå www.samordnaopptak.no eller http://uit.no for fl eire detaljar om opptak – eller ring 77 64 68 92.


	Studietilbudet 2006/2007
	Velkommen til Universitetet i Tromsø
	Den lille, store byen
	Vi bryr oss!
	Livet utenfor lesesalen 
	Studentvelferd
	Hjelp – eg skal studere!
	Mastergradsprogram 
	Engelskspråklege mastergradsprogram (2-årige)
	Læring for livet
	Frå studieliv til arbeidsliv
	Internasjonalt heime og ute
	Informasjon, råd og rettleiing
	Opptak
	Tilleggskrav og poenggrenser
	Mangfald og særpreg
	Språkstudium – lokalt og globalt
	Fred, demokrati og menneskerettar
	Det nordlege og det polare
	Dei viktige realfaga
	Fiskeristudium og marine fag
	Urfolk i fokus
	Eamiálbmotdutkan ja oahppu
	Webadresser til lag og foreninger i Tromsø

